
Sigurni smo da i vi imate svoju Bucket List sa mjestima za 
posjetiti i avanturama koje se moraju doživjeti u Bosni i Her-
cegovini. Ako ste od onih koji vole izazove, mi pred vas stav-

ljamo stotinu njih kroz koje ćete upoznati najljepše od onoga što 
naša zemlja ima za ponuditi. Koliko od ovih izazova ste do sada 
ispunili? Pridruži se!

Naše vode
Krenite u sjajnu avanturu, pra-
vite fotografije za pamćenje, 
stvarajte uspomene...

Otkrijte najljepše kutke naše 
prekrasne zemlje, a za neke 
izazove se čak ne morate po-
mjeriti iz svoga doma, osim da 
možda kupite brašno i razvije-
te jufku za pitu. Nije teško, zar 
ne?  

Ako volite vodu (a ko je ne voli) 
za vas su kao stvoreni brojni 
izazovi sa ove liste. Možete po-
sjetiti vodopad u Jajcu ili Ska-
kavac kod Sarajeva, ako vam 
nije daleko sjajan je i vodopad 
Bliha. O ljepoti vodopada Kra-
vice i huku vode na Štrbačkom 
buku, suvišno je govoriti. Od 
slapova Kozice kod Fojnice, za-
stat će vam dah. Doslovno.

Možete skoknuti, recimo, do 
Neuma, jedinog bh. grada 
na morskoj obali ili se napi-
ti vode sa neke od česmi na 
Baščaršiji. 

Ako je voda prehladna za pli-
vanje, možete pokvasiti noge i 
umiti lice u Prokoškom, Borač-
kom, Plivskom, Ramskom ili 
jezerima na Treskavici. I zama-
lo da zaboravimo jedina slana 
jezera u Evropi. Možete jedan 
izazov osvojiti tako što ćete pe-
cati na nekoj od rijeka ili jezera 
u Bosni i Hercegovini.

Gurmanski 
izazovi
Neće vam biti teško popiti kafu, 
ali prijat će vam i sok od zove ili 
ruže. Morate pojesti ćevape (to 
bar nije teško), s kajmakom ili 
lukom (ako se nećete ljubiti), ali 
ne u svom rodnom gradu. Tre-
bate malo i zasladiti, uz kolač, 
onaj hercegovački. 

A vi, dragi ljubitelji akcije i adre-
nalinski ovisnici otiđite na jedan 
kanu safari na Trebižatu. Sjaj-
ne ćete fotografije napraviti. A 
možda da pogledate Bosnu i 
Hercegovinu iz zraka – balo-
nom, žirokopterom, helikopte-

rom, padobranom, malim avio-
nom?  A da malo jašete konje? 
Pitome. Ili da se malo družite s 
njihovim divljim rođacima u Liv-
nu? Ponesite koju mrkvu, malo 
soli ili jabuku. Ne ide se u Bosni 
u goste praznih ruku. Nikome.

Zivot je  
putovanje
A zamislite kakve fotografije 
možete napraviti na kanjoningu 
ili na nekom od brojnih ziplinea 
širom zemlje. 

Možda da malo vozite bicikl? 
Otputujete negdje vozom? Ko-
čijom? A žičarom do Trebevića? 
Vratiti se možete i na četiri toč-
kića.

I za vas koji volite historiju, 
izazovi su stari gradovi, dvorci 
i zidine. U izazovima su muze-
ji, samostani i... Ostale detalje 
morate potražiti sami unutar 
ovih korica. 

Uživajte u Bosni i Hercegovini.

samo ih je
Neka izazovi počnu, 

100

Držale su se u vitrinama, naslonjene na čaj-
nik porculanskog servisa koji se gotovo 
nikada nije koristio niti čemu služio, osim 

da se sa njega, s vremena na vrijeme, obriše pra-
šina. 

Na sjajnoj prednjoj strani slike gradova koji su 
nam se činili daleki, tajanstveni i uvijek raskošniji 
od onog u kojem smo živjeli, iako je rijetko bilo 
tako. U posebnim prilikama, gradovi bi bili zami-

jenjeni cvijećem, slikama zaljubljenih parova ili 
jelki savijenih pod teretom snijega. Na poleđini 
adresa, poštanska marka umrljana žigom „pola-
zne pošte“.

Razglednice više ne 
primamo i ne šalje-
mo, zamijenile su 
ih poruke koje nam 
omogućava tehno-
logija koja nas je 
zarobila.

Navike treba mije-
njati jer razglednice 
ostaju vjerne ču-
varice uspomena. 
Kada ih pronađemo 
u nekim zaboravlje-
nim starim kutijama 
ili fiokama, sjetimo 
se osobe od koje 
smo je primili i ko-
liko nam je ta osoba 
značila. 

Šaljite razglednice svojoj rodbini, prijateljima ili 
čak sami sebi. Svaka razglednica nosi utkane 
trenutke sreće i ljepote.

Nemojte zaboraviti ni nas. Pošaljite nam ra-
zglednicu iz Bosne i Hercegovine. Podijelite lje-
potu trenutka i širite radost! 

O BOSNI TI PRIČAM 

Nekada su se sa razglednica, nad loncem 
ključale vode, skidale markice i bile su 
vrijednije ukoliko se na njima manje vidio 
žig. Markice koje pričaju historiju naše 
zemlje izdaje BH Pošta, a na njim su, kao 
ukras razglednicama koje ćete nam poslati, 
spomenici, građevine, umjetnici...

POŠALJI NAM RAZGLEDNICU

Na čajnik da naslonimo

ADRESA ZA SLANJE RAZGLEDNICA: 

Arterija d.o.o – Furaj.ba

Kralja Tvrtka 9

71 000 Sarajevo

Bosna i Hercegovina

 Foto: Almedin Handanović

1
Izazov

Dobrodošli u 

Grad koji spaja Istok i Zapad; grad u 
kojem istovremeno čujete zvuk ezana i 
crkvenih zvona; grad historije, kulture, 
zabave, festivala, dobre hrane i lijepih 

parkova u kojima  se brzo možete sklo-
niti od gradske vreve; grad dvadesetak 

mostova samo na jednoj rijeci; grad 
muzeja koji pričaju priče iz daleke proš-

losti do savremenog doba.

Sarajevo!

SCAN MY VIDEO

Foto: Samir Zahirović

Činilo se posljednjih 
godina da proizvodi od 
prave vune gube utrku 

protiv proizvoda od vještačkih 
materijala, ali izgleda da se 
nemaju namjeru predati tako 
lako. 

Starije, ali i mlađe generacije, 
sve više vode računa o zdravlju, 
pa se češće odlučuju na kupovi-
nu odjevnih predmeta od prave 
vune.

Vunene čarape, rukavice, kape, 
šalovi, džemperi, štucne i 
pojasevi, ali i torbe, prekrivači, 
pa i tepisi trebaju našu malu 
pomoć da opstanu, pa je to i bio 
jedan od razloga zašto smo ih 
stavili na našu listu izazova. 

Proizvodi od vune nisu samo 
topli. Imaju i sjajne benefite po 
naše zdravlje i udobnost. Vuna je 
fantastičan regulator temperatu-
re, pa vam se, recimo, u debelim 

vunenim čarapama ni ljeti neće 
znojiti stopala, a zimi će vam te 
iste čarape biti sjajne za cirku-
laciju. Sjajna je vijest da vuna ne 
upija znoj i da se lakše suši od 
ostalih materijala.

Ako vas od kupovine i korištenja 
vunenih proizvoda odbija činjenica 
da je prava vuna malo „peskava i 
bockava“, imamo rješenje; proi-
zvode od vune prije nošenja osta-
vite preko noći - u zamrzivaču. 

Pravljenje pređe od ovčije vune 
i proizvodnja predmeta od pre-
đe zanat je i nauk koji se prenosi 
s koljena na koljeno. Gotovo da 
nema kraja u našoj zemlji gdje na 
ulici nećete naći nane i bake koje 
prodaju vlastitim rukama izrađe-
ne predmete od vune i od zabora-
va čuvaju ovu lijepu tradiciju. 

Počastite se, uslikajte se i do-
dajte još jednu kvačicu na listu 
ispunjenih izazova.

KUPI RUČNI RAD OD VUNE

Grije, pa me hladi

Izazov Izazov10
Izazov 11

Izazov

UDALJENOST 	 Sarajevo - Umoljani   36 km 
	 Umoljani - Studen potok   2 km

Nakon šetnje do Studenog 
potoka, možete da se smjestite 

u jednom od restorana 
okruženih predivnim 
planinskim pejzažima. 

Na terasi restorana, dok 
se opuštate i uživate u 

zadivljujućem pogledu na 
planinske vrhove, možete 
se razmaziti autentičnom 
bosanskom kuhinjom od 

lokalno uzgojenih sastojaka.

Umoljani, selo s au-
tentičnim pastirskim 
kolibama na planini 

Bjelašnici, omiljena je 
destinacija planinara 
koji se kreću planinskim 
stazama prema Stude-
nom potoku, Lukomiru 
ili kanjonu Rakitnice.

Ovdje dolaze i oni koji žele 
mir, tišinu, prirodu i pa-
norame koje očaravaju. Svi se 
uglavnom upute prema Stu-
denom potoku. Zašto bi neko 
išao posjetiti neki tamo potok, 
sigurno se pitate. Njegova je lje-
pota u činjenici da, posmatran iz 
određene udaljenosti, podsjeća 
na zmiju, a uz njega se, upravo 
zbog toga, veže i zanimljiva le-
genda. 

Ona kaže kako je, nekada davno, 
zmaj u obliku zmije došao na to 
područje iz kanjona Rakitnice s 
namjerom da pojede stanovnike 
sela. Vijuganjem tijela napravio 
je i iza sebe ostavio potok kakav 
danas vidimo i koji jako podsjeća 
na kretanje zmije kroz pijesak. 

Stanovnici Umoljana pobjegli 
su na obližnje brdo Posiljak i 
molili Boga da okameni zma-
ja. Molitve su uslišene i zmaj 

je pretvoren u kamenu stije-
nu koja danas stoji na brdu. 
Prizor koji ćete vidjeti u dolini 
zapanjujući je u svim godišnjim 
dobima.

UMOLJANI - STUDENI POTOK

Zmija, zmija, e pa šta je

KAKO DOĆI
Kada dođete na Bjelašnicu i 
prođete Babin Do, stići ćete 
do sela Šabići. Tu skrenite 

desno pravcem prema 
selu Umoljani. Dolaskom u 
Umoljane, lako ćete uočiti 

putokaz do Studenog potoka.

Za ovaj izazov nije 
neophodno da se okupate 

u potoku, dovoljno je 
da napravite najljepšu 

fotografiju.

Foto: Amna Trčalo

Ako ne zna razvit’ pitu, 
ne može se udat’, 
govorili su naši stari 

za djevojku kojoj je, eto, po 
njihovom, vrijeme za udaju, 
ali se nisu stekli „svi uslovi“.

Ne smatramo da je razvi-

janje pite referenca za bilo 
šta u životu, ali je lijepo 
sačuvati naša tradicional-
na jela od zaborava. Ona 
predstavlja simbol gosto-
primstva, topline i ljubavi 
koje domaćini pružaju svo-

jim gostima pa nam se ovaj 
izazov učinio baš prigodan 
za našu listu Upoznaj BiH 
kroz stotinu izazova. 

Neki će reći da je za pitu 
najvažnije da jufka, koja se 
priprema od brašna, soli i 
vode, bude tanko razvije-
na. Drugi će, pak, reći da 
je od jufke važniji nadjev 
kojim se pita filuje, a treći 
će se kleti u čarobnu moć 
tanke, duge oklagije. Vje-
rujemo i da je za pitu važno 
da bude smotana „u zvrk“ 
u okrugloj tepsiji, mada 

nećemo zamjeriti ako je u 
plehu posložite „na pruge“ 
to posebno važi za muške 
učesnike.

A nadjev? Stavite mljeveno 
meso, pa će biti burek, a 
ako u meso dodate dva-tri 
nasjeckana ili izrendana 
krompira, dobit ćete ša-
reni burek. Meso možete 
sitno isjeckati i propržiti s 
lukom, začiniti solju i bibe-
rom, pa dobiti, koliko god 
nelogično zvučalo, sjec-
kani burek, a ne burek 
sa sjeckanim mesom. U 
izazov se možete upustiti 

i počastiti one koje volite 
tikvenicom, sirnicom, ze-
ljanicom, krompirušom.

RAZVIJ PITU

Bi l’ se udala?

Ako u tijesto za jufku 
stavite jaje i napravite nadjev 

od jabuka, cimeta i oraha, 
obradujte nas slikom svoje 

jabukovače. 

Živjeli i prijatno.  

12
Izazov

Koliko ima dana u godini, toliko Treskavi-
ca ima izvora vode, kažu. Nije baš sigur-
no da li je to potpuno tačno, nije možda 

ni pretjerano važno, ali na ovoj planini izvori su 
pet rijeka – Željeznice, Bistrice, Ljute, Bijele i 
Rakitnice. 

Na 1.500 metara visine ove planine, na kojoj nema 
ispaše stoke, a ljeti trava poraste toliko da je, na-
rodski rečeno, rosa do pojasa, nalaze se „gorske 

oči“ i njen najljepši 
ukras - glacijalna je-
zera koja su je poput 
niske bisera okitila u 
ledeno doba. Deset 
jezera - deset dija-
manata. 

Najveće i najljepše, 
omiljeno među pla-
ninarima i ljubitelji-
ma prirode, je Veliko jezero, dugo 220, široko 185, a duboko šest me-

tara.

Iznad 1.500 metara nadmorske visine nalaze se 
Platno, Crno, Bijelo i Zmijsko jezero, a tu su i Turov 
stan, Kućare, Trokunsko, Gornja i Simovića bara.

Treskavica je planina koju planinari rado pohode. 
Tokom ljeta za vedrih dana, sa vrhova se može 
vidjeti do Crne Gore i Jadrana. Geografski, jedi-
na je planina u kojoj uspon počinjete u Bosni, a 
završavate u Hercegovini. Sa Treskavice se vide 
Visočica, Crvanj, Zelengora, Maglić, Volujak, Ve-
lež, Prenj, Čvrsnica i Vranica.

JEZERA NA TRESKAVICI 

KAKO DOĆI
Najlakše je stići označenim putem iz 
trnovskog sela Turovi. Postoji staza koja vodi do 
planinarskog doma i kampa Sustavac. Od doma put 
vodi do Velikog jezera. Možete krenuti i od planinarskog 
doma „Vrela“ na Tušilama, u naselju Sinanovići, ali i od 
sela Rakitnica, preko Baletinih voda. 

NAPOMENA: Krećite se samo označenim 
stazama ili u pratnji vodiča. Treskavica nije u 
potpunosti deminirana.

SCAN MY VIDEO

Gorske oči i 
rosa do pojasa

13
Izazov

UDALJENOST 	 Sarajevo - Treskavica   30 km 

Foto: Maida Husović

44     #bihbucketlistchallenge 45     #bihbucketlistchallenge



Nit’ manje rijeke – nit’ više 
mostova, kažu za Miljac-
ku mnogi i uvijek zabora-

ve dodati „nit’ ljepšeg izvora“. A 
trebali bi. Izvor je njen najljepši 
dio.

Jedan od simbola glavnog grada 
Bosne i Hercegovine, opjevana je 
u pjesmama, opisana u pripovijet-
kama i ekranizirana u filmovima. 
Miljacka, duga tek sto metara 
manje od 36 kilometara, najve-
ćim dijelom protiče kroz Sarajevo. 
Udaljavajući se od grada prema 
Bentbaši, o njoj se zna sve manje. 

Izvire u šumama Ravne planine, 
u selu Dovlići. Priroda je, valjda 
šetajući Planetom, skupljala 
najljepše zvuke i oblike, pa od 
njih u slobodno vrijeme, vrativši 
se u Dovliće, nekada davno krei-
rala čudesni krajolik. 

Kada stignete u ovaj kraj, pa 
krenete put mirisne šume pra-

teći šum vode, zaboravit ćete 
disati od ljepote. Čut će se 
samo voda, cvrkut ptica, pjeva-
nje vjetra kroz krošnje drveća i 
vaše oh, oh. 

A na kraju uzbrdice prizor koji 
je morao biti inspiracija za neku 
bajku – jedan veći i nekoliko 
manjih slapova skakuću pre-
ko sedre i mahovine. U šumi 
iznad najvećeg, na kamenom 
uzvišenju, stoji Gradina Pavlo-
vića, srednjovjekovni biser ovog 
kraja. 

KAKO DOĆI
Izvor se nalazi 20 kilometara 

jugoistočno od centra Sarajeva, 
u Gornjim Palama u podnožju 
Jahorine. Po izlasku iz Pala, 
kod table „Restoran Vrelo 
Miljacke“ skrenite desno i 

nastavite lokalnom cestom koja 
će vas odvesti do restorana, u 
čijoj okolini možete parkirati 

automobil. Do izvora vodi kratak 
makadamski put.  

 

UDALJENOST
Sarajevo - Vrelo Miljacke    

18 km

IZVOR MILJACKE

Oh, oh 

Kada ste već 
tu i nakon što se 

uslikate za izazov, 
posjetite neki od 

obližnjih restorana, 
čuvenih po ribljim 

specijalitetima. 

SCAN MY VIDEO

SCAN MY VIDEO

14

Siv je soko preletjeti ne 
može, stih je prekrasne 
stare pjesme koji se na-

dovezuje na Haj kolika je Jaho-
rina planina. Olimpijska je lje-
potica svakim svojim drvetom, 
svakim proplankom i svakim 
surovim vrhom koji pruža nebu 
pod oblake, zaslužila jednu ova-
ko prekrasnu pjesmu, od koje je 
ljepša samo ona sama. 

Jahorina je planina za sva go-
dišnja doba. Bogata gustom 
crnogoričnom šumom i veli-
kim brojem izvora, adresa je 
na koju se rado upućuju izlet-
nici s proljeća i u ljeto. U ranu 
je jesen, dok je još ne kupaju 
kiše, primamljiva rekreativci-
ma planinarima, ali i skuplja-
čima gljiva i ljekovitog bilja, 
dok je zimi, zatrpanu snjegovi-
ma i ledenim prstima vjetrova 
milovanu, vole svi.

Snijeg zna napadati i do dva 
metra. Jedna je od planina sa 
najboljom zimskom turistič-
kom ponudom u državi, fanta-
stičnim stazama za dnevno ili 
noćno skijanje, savremenim ski 
liftovima i vrhunskim smješta-
jem, bez obzira želite li spavati 
u hotelu, apartmanu, vikendici, 
drvenoj brvnari. 

Za opisati restorane sa odlič-
nom domaćom i internacional-
nom kuhinjom, nedostaje nam 
riječi. 

Spustite se na skijama ili san-
kama za naš izazov, pridružite 
se hiljadama ljubitelja snijega 
iz cijeloga svijeta, kojima je Ja-
horina destinacija kojoj se rado 
vraćaju. 

Najviši vrh Jahorine je Ogorjeli-
ca (1.916 mnv).

KAKO DOĆI
Dva su puta do Jahorine. 
Kada iz Sarajeva krenete 
prema Palama, malo prije 

ulaska u Pale pratite oznake 
i skrenite za Jahorinu desno. 

Za dvadesetak minuta, na 
Jahorini ste. 

Drugi put je duži, ali 
atraktivniji. Od aerodroma 

vozite jugoistočno, prije nego 
što skrenete lijevo za Lukavicu. 

Vijugavim putem preko 
Trebevića stižete na Jahorinu.

UDALJENOST
Sarajevo - Jahorina    

28 km

 Najvoljenija je zimi
JAHORINA

Foto: Samir Zahirović

41

BiH je lijepa i čudesna zemlja u kojoj možete doživjeti fantastične uzbudljive trenutke. Bez obzira koji 
ste tip - avanturista, rekreativac, profesionalac, šaljivdžija u potrazi za društvom i zabavom – za sva-

ku dušu u njoj sreće ima. 

10 najuzbudljivijih 
avantura u BiH

Ljudskost, ono iskonsko što mi jesmo, pokazujemo u borbi sa snažnima i svojim odnosom prema 
njima kada ih savladamo. Rafting je borba čovjeka protiv snage vode. Kad je mirna, voli nas, ali njeni 
brzaci i virovi, slapovi i kaskade vrebaju naše slabosti. Una, Neretva, Tara i Vrbas. Čekaju i izazivaju 

da ih savladamo. 

Veslaj

28
Izazov

91
Izazov

www.visitkonjic.com    www.una-aqua.com    www.raftingkampkonak.com www.dreamteamballoon.com   +387 63 830399    info@dreamteamballoon.com

U srcu Nacionalnog parka 
Sutjeska jedna je od rijet-
kih sačuvanih evropskih 

prašuma, istinski dragulj naše 
zemlje - Perućica.

Smještena na Magliću, najvri-
jednija je niska bisera na đerda-
nu prirodnog blaga NP Sutjeska 
i od 1954. godine strogo zašti-
ćen prirodni rezervat. 

Duboko u njenim šumama, na 
rijeci Perućici ukras je prirode 
i njen živi spomenik - 70 metara 
visok vodopad Skakavac. 

U podnožju planine blista srco-
liko Trnovačko jezero.

Perućica je samoobnavljajuća 
prašuma. Drveće koje padne se 
ne uklanja, ostaje godinama na 
istom mjestu, sve dok prirodno 
ne istrune. Njome vlada priro-
da, čovjek se prilagođava.

Sa Dragoš Sedla staza počinje 
kroz srce prašume u dužini od 
11 km i izlazi na Suhu na 650 m, 
koja predstavlja najspektaku-
larniji dio kanjona Sutjeske. Na 
Suhoj se nalazi uređeno odmo-
rište. Prosječnim tempom hoda 
može se proći za tri sata, bez 
odmora. Sa vodičem je moguće 
posjetiti i vodopad Skakavac, do 
kojeg se stiže dosta strmom i 
neprohodnom stazom.

Perućica je na tentativnoj listi 
naše zemlje kao potencijalno 
dobro koje se smatra pogodnim 
za upis na Listu svjetske bašti-
ne UNESCO-a.

Prilagodi se

KAKO DOĆI
Kreće se sa Tjentišta prema 

vidikovcu Dragoš sedlo, 
udaljenom 12 kilometara, 

odakle se pogled pruža na 
prašumu i vodopad kao i 

planinske vijence Maglića, 
Volujaka i Zelengore.

UDALJENOST
Tjentište - Dragoš Sedlo     

10 km

Zbog potencijalnih opasnosti, 
zabranjen je samostalni ulaz 

u prašumu. Za naš izazov 
dovoljno je da posjetite 

vidikovac Dragoš Sedlo, ali 
svakako savjetujemo da se 
najavite vodičima koji će 

organizovati obilazak ovog 
spektakla prirode. Možete 

izabrati turu sa ili bez posjete 
vodopadu u srcu prašume. 
Kako bi nivo sigurnosti bio 

maksimalan, broj posjetilaca 
je ograničen.

PERUĆICA

NE PROPUSTITE

Kada ste na Tjentištu, posjetite 
Dolinu heroja, memorijalni 
kompleks posvećen bici na 
Sutjesci, koja je trajala od 15. 
maja do 16. juna 1943. godine. 
Poštovaoci NOB-a mogu obići 
spomenik, djelo Miodraga 
Živkovića te muzej i spomen 
kuću, remek djelo Ranka 
Radovića, u kojoj je i 13 fresaka 
Krsta Hegedušića.

26
Izazov

Foto: Zorana Kerleta

Foto: Dado RuvićFoto: NP Sutjeska

Najviši vrh naše zemlje, Ma-
glić, na dinarskoj je planini 
istoga imena. Smješten na 

granici sa Crnom Gorom, doseže 
2.386 metara n/v.

Planina, 20 kilometara jugoza-
padno od Foče, okružena je pri-
rodnim barijerama. Na zapadu 
je rijeka Sutjeska, na jugoza-
padu planina Volujak, dok se 
na sjeveroistoku prostiru Drina 
i Piva. Maglić je dio Nacional-
nog parka Sutjeska, a imenu je 
vjerovatno kumovao magloviti 
plašt koji ga često obavija. 

Planina je do 1.600 metara n/v 
prekrivena bukovom i crnogo-
ričnom šumom, iznad koje se 
prostiru pašnjaci, grebeni i vi-
soravni, među kojima su najpo-
znatije Vučevo, Rujevac, Snjež-
nica, Prijevor… 

Planina i njene padine obiluju vo-
dom iz brojnih izvora, među ko-
jima je najizdašniji Carev Do. On 
nikad ne presušuje, pa je na ovoj 
planini baš teško ostati žedan.

Na Magliću je Perućica, najveća 

evropska prašuma, a poseban 
fenomen je srcoliko Trnovačko 
jezero. Jezero se nalazi u Crnoj 
Gori uz samu granicu sa našom 
zemljom. Kako ste u srcu priro-
de, ne trebate pasoš jer na putu 
do njega ne prelazite granicu 
već samo tablu koja razdvaja 
države.

KAKO DOĆI
Do vrha Maglića stiže se 

sa četiri strane. Visoravan 
Prijevor (1668 m n/v) jedan je 
od najljepših vidikovaca u NP 
Sutjeska i najčešća polazna 
tačka za uspon. Na Prijevoru 
možete kampovati ili spavati 
u katunima koji su opremljeni 

za komforan višednevni 
boravak.

UDALJENOST
 Tjentište - Prijevor   

13 km

Pogledaj 
srce sa 
visine 27

Izazov

SCAN MY VIDEO

Važno je imati 
adekvatnu opremu, 

dovoljno hrane i vode 
i proučiti vremenske 

uvjete prije nego 
krenete. Preporučuje se 
iskustvo u planinarenju 

ili pridruživanje 
iskusnim vodičima. 

MAGLIĆ

Scan to 
listen!

Rođena je u Sarajevu, Bosna i Hercegovina, 23. aprila 1972. 
godine. Od samih početaka svoje karijere traži odgovarajući 
pristup tumačenju i predstavljanju tradicionalne muzike jugoi-

stočne Europe i pokušava se usredsrediti na onaj dio naše umjetno-
sti iz perspektive modernoga svijeta koji nas okružuje. 
Njena opčinjenost ljepotom usmene tradicije ovih prostora navela 
je da se posveti stvaranju specifičnog umjetničkog izražaja koji nije 
sastavni dio muzičkih trendova ili kompromisa kako bi se uklopio 
u postojeće muzičke kalupe. Kroz rad s profesionalnim skupinama 
umjetnika i mnogobrojnim koncertima uspješno predstavlja kul-
turu s ovih prostora, odnosno balkansku tradicionalnu muziku, sa 
akcentom na Sevdah, na World Music sceni.

Muzički novinar Garth Cartwright je naziva “Bosanskom Billie Ho-
liday” poredeći način na koji se Amira igra sa sevdahom, nalazeći 
novi kontekst i formu u tradiciji staroj stotinama godina.
Dobitnica je prestižne nagrade “La plue belle voix feminine 2012” (Naj-
bolji ženski vokal 2012. godine) od strane Fondacije Orange (Francu-
ska, Marseille, Babel Med Music festival), te dvije nagrade “Porin”.”

PJEVAT ĆEMO ŠTA NAM 

SRCE ZNA

Sestrice, pjesmo sa planine
Kako ti je ime
Da te dozovem
Tvoj mi glas treba da me blaži
Jer mi srce traži
Pjesmu jedinu

Pjevat ćemo šta nam srce zna
Pjesme sa svih strana planina
Čujte me, ljubavi sam žedna
Jer je pjesma jedna
Nama suđena

Ja sam vam otuda gdje pjesme
Nose ljudska lica
I malo me strah
Da će bez ljubavi za njima
Zalediti zima
Pjesmu komšijsku

Pjevat ću vam šta mi srce zna
Pjesme sa svih strana planina
Čujte me, ljubavi sam žedna
Jer je pjesma jedna
Nama suđena

Amira  
Medunjanin

www.amiramedunjanin.com

Paraglajding paza Parag-
host na Ozrenu opasno 
„prijeti“ da postane jedna 

od najljepših priča bh. turizma. 

U ovoj šumskoj oazi žive Maša 
i Ljubica, mrke medvjedice. 
Kao mečići ostale su bez maj-
ki, pa im je ova baza, spletom 
okolnosti, postala dom. Dom je 
postala i jednom vuku, koji za 
najboljeg drugara ima magare i 
jednoj lami, koja 
simpatije pre-
ma posjetiocima 
ovog komadića 
raja pod ka-
pom nebe-
skom poka-
zuje tako što 
radi ono što 
lame najbolje 
rade – pljuje. 

A zašto biste za-
pravo došli na Ozren i 
u ovu paraglajdersku bazu i 
po čemu je ona tako posebna? 

Posebna je jer se životinje kre-
ću gotovo slobodno, možete 
ih hraniti, slikati se s njima, 
dodirnuti ih, igrati se. Maša je 
stidljiva, Ljubica voli društvo, 
lama, kako rekosmo, pljuje, a 
magare... Ah, magare k’o ma-
gare. 

Ima tu i poneka mačka, pas i 
još poneka, ne tako egzotična 
životinja, poput ovih sa početka 
naše priče.   

A sve je krenulo slučajno. Jedno 
meče nađeno je u šumi pored 
mrtve majke, pa onda i drugo. 
Mogla je to biti i tužna priča, da 

u paraglajding bazi nisu odlučili 
drugačije. 

Mečići su udomljeni, pripito-
mljeni, socijalizirani i apso-
lutno bezopasni. Vole slatko i 
med, kruške i džem od višanja. 
Postali su za kratko vrijeme 
atrakcija koja se ne zaobilazi.  

Ukoliko poželite provesti druga-
čiji dan ili pak drugačiji vikend, 

baza Paraghost 
je prava adresa. 

U bazi se može 
i boraviti ne-
koliko dana. 
Kolibe su 
opremljene 
za višed-
nevni bora-

vak i udobne 
za spavanje. 
Preko dana 

možete istraživa-
ti pećine, brati šumsko 

voće i ljekovite trave i, ako ima-
te avanturističkog duha, letjeti 
paraglajderom. Možda sletite 
kod farme jelena lopatara i na-
hranite ih. 

Ljeti su ovdje aktuelne svirke 
na otvorenom pored umjetnog 
jezerca, a ako vam do svirke 
nije spustite se ziplineom, idite 
na hiking, vozite bicikl...  

PARAGLAJDING BAZA PARAGHOST OZREN

Maša je medo

BAZA PARAGHOST

Gornja Paklenica,  
17 Km od Doboja

Tel: + 387 (0)66 191 635

E-mail: paragost@gmail.com

Šta vam, na kraju,  
za sreću treba, osim Maše 
koja je medo, Ljubice koja 
je ljubav, vlasnika kampa 
koji je paraglajder, vuka 
koji druguje s magarcem, 
pljuvajuće lame i jelena sa 

najljepšim rogovima  
na Ozrenu?

Foto: Saša Knežič

Živopisna Bjelašnica na 
gotovo 1.500 metara nad-
morske visine krije naj-

izoliranije selo u BiH, u kojem 
danas žive samo najhrabriji, 
potomci uglavnom Čomora i 
Masleša.

Jedinstveno po kamenim ku-
ćama prekrivenim šindrom od 
trešnjinog drveta sa kamenim 
zidovima i malim prozorima, 
selo je pravi mozaik od pede-
setak kuća, od kojih je 20 na-
seljeno.

Najveći dio stanovništva zimi 
se spušta u niže predjele, a ljeti 

se opet vraća. I tako iz godine 
u godinu. Mnogi od njih i danas 
nose  pletene odjevne predme-
te kakvi su nošeni prije nekoliko 
vjekova. 

Ne propustite ih upoznati jer 
samo s njima možete osjeti-
ti dašak života kojim se živjelo 
nekada davno. Možete kupiti i 
njihove rukotvorine ili probati 
neke od domaćih specijaliteta 
koje pripremaju.

Selo ima i vlastito groblje i ma-
nju nekropolu stećaka. Ima i 
džamiju i školu bez đaka. Pri-
stup selu je nemoguć od pada 
prvog snijega u decembru pa 

sve do aprila, ponekad i duže. 

U Lukomiru je sniman doma-
ći film Nebo iznad krajolika, 
sa Aleksandrom Seksanom u 
glavnoj ulozi, a vama je destina-
cija za savršen dan i snimanje 
fotografija za naš izazov. 

LUKOMIR

Ljeti brdu,  
zimi strmu

KAKO DOĆI
Do Lukomira se može 

terenskim vozilima, ali i 
pješice. Selo je od Babinog 
Dola na Bjelašnici udaljeno 

tri i pol sata hoda. Preporuka 
je da idete organizovano sa 

agencijama. 

Lukomir je na samoj  
ivici kanjona Rakitnice.  

Ako želite istinski osjetiti kako 
je to kad vam zastane dah pred 
nestvarnim pogledom na dugi 

greben Visočice, čiji se rub 
obrušava u gotovo hiljadu metara 

dubok klanac kojim protiče 
Rakitnica, popnite se na  
uzvišenje povrh zadnjih  

kuća u selu.

SCAN MY VIDEO

66

UDALJENOST	 Sarajevo - Lukomir  45 km
	 Konjic - Lukomir   30 km

Otkako je 2009. godine osnovana, grupa Divanhana ne prestaje 
ljubitelje sevdaha milovati drugačijim aranžmanima zbog ko-
jeg sevdah vole i oni kojima to nije omiljeni muzički žanr.  

Od prvobitne namjere njegovanja i prezentiranja, ne samo bosanske, 
već i tradicionalne muzike svih balkanskih zemalja u koje su utkali 
jazz, začinili ih popom i ukrasili klasikom, pa sve do danas, članovi 
benda po koncertnim dvoranama širom svijeta nose dobru vibru, ča-
robne note i davno u našem jeziku zaboravljene riječi koje prosipaju 
pred veselja željnu publiku.  
Kroz bend je prošlo nekoliko pjevačica raskošnih glasova, a sada 
Selma Droce svojim prekrasnim izvedbama grije dušu onih koji hrle 
na njihove koncerte.  
Uz Divanhanine pjesme, malo stopalom, a malo više bokom pratimo 
veseli ritam pjesme Oj Safete, Sajo, Sarajlijo, Crven fesić nano, ili 
melanholiju pjesme S Kušlata se mahrama vihori.  
Divanhana je prošle godine proglašena za najbolji bend na svijetu. 

EMINA

Sinoć kad se vraćah iz topla hamama
Prođoh pokraj bašče staroga imama
Kad tamo u bašči u hladu jasmina
S ibrikom u ruci stajaše Emina

Ja joj nazvah selam, jes’ tako mi dina
Nešće ni da čuje lijepa Emina
Već u srebren ibrik zahvatila vode
Pa niz bašču đule zalijevati ode

S grana vjetar duhnu, pa niz pleći puste
Rasplete joj one pletenice guste
Zamirisa kosa, k’o zumbuli plavi
A meni se ‘krenu bururet u glavi

Zamal’ ne posrnuh mojega mi dina
Ne šće ni da čuje lijepa Emina
Samo me je jednom pogledala mrko
Niti haje alčak što za njome crko

Ajši, ajša, jabaša
Konja jaše subaša

Po bašči se šeće, a plećima kreće
Ni hodžin mi zapis više pomoć neće
Ja kakva je pusta moga mi imana
Stid je ne bi bilo da je kod sultana

Umro stari pjesnik, umrla Emina
Ostala je pusta bašča od jasmina
Salomljen je ibrik uvelo je cvijeće
Pjesma o Emini nikad umrijet’ neće

Divanhana 

www.divanhana.ba

Scan to 
listen!

1.	 Pošalji nam razglednicu iz Bosne i Hercegovine
2.	 Napij se vode sa česme na Baščaršiji 
3.	 Uživaj u pogledu na Sarajevo sa Žute Tabije
4.	 Posjeti vjerski objekat vjeroispovijesti kojoj ne pripadaš 
5.	 Popni se žičarom na Trebević
6.	 Posjeti neku od vijećnica u BiH
7.	 Slikaj se ispod vodopada Skakavac kod Sarajeva
8.	 Vozi se fijakerom do Vrela Bosne
9.	 Spusti se u Tunel spasa
10.	 Kupi ručni rad od vune 
11.	 Prošetaj do Studenog potoka iz sela Umoljani
12.	 Razvij jufku za pitu
13.	 Pronađi “gorske oči” Treskavice 
14.	 Napij se vode sa Vrela Miljacke
15.	 Istraži pećine na Bijambarama
16.	 Pronađi misteriozni obelisk kralja Tvrtka
17.	 Popni neku bh. via ferratu
18.	 Posjeti jedina slana jezera u Evropi (Panonska jezera)
19.	 Utoli glad puračkom ćaskom
20.	 Traži blago u Strom gradu Srebreniku
21.	 Posjeti kulu Zmaja od Bosne u Gradačcu
22.	 Prošetaj do ljekovitih izvora Guber u Srebrenici
23.	 Upecaj ručak na nekoj od bh rijeka ili jezera
24.	 Pređi preko ćuprije na Drini u Višegradu
25.	 Posjeti pješčane piramide kod Foče
26.	 Posjeti Prućicu, jednu od rijetkih sačuvanih prašuma u Evropi
27.	 Pogledaj srce sa visine - Vrh Maglića
28.	 Na raftingu razbij rutinu niz brzake
29.	 Prođi stopama kraljice Katarine u Kraljevoj Sutjesci
30.	 Posjeti Bobovac, sjedište bosanskih kraljeva
31.	 Budi bosanski Robin Hood na Vranduku
32.	 Potraži misteriozne kugle kod Zavidovića
33.	 Pokupi smeće u prirodi
34.	 Istraži ljepote Tajana
35.	 Zakorači u prošlost u starom gradu Tešanj
36.	 Pronađi ahdnamu u franjevačkom samostanu u Fojnici
37.	 Pedalaj kroz BiH
38.	 Posjeti fojničke Kozice
39.	 Opusti se uz idilično Prokoško jezero
40.	 Odaj počast žrtvama fašizma (nekropola Smrike)
41.	 Osjeti radost i uzbuđenje skijanja ili sankanja 
42.	 Popij kafu na Plavoj vodi u Travniku
43.	 Uživaj u pogledu na Travnik sa stare tvrđave
44.	 Slikaj se u Jajcu uz jedini vodopad na svijetu koji se nalazi u centru grada
45.	 Posjeti Mlinčiće na Plivi
46.	 Letite kao ptica na zipline avanturi 
47.	 Posjeti čudo prirode kraškog svijeta - Janjske otoke
48.	 Otkrij skriveni dragulj Vlašića – Ilomska vodopad
49.	 Pronađi vrelo koje je proslavio DiCaprio, u kanjonu Cvrcke
50.	 Otkrij carstvo dabrova u Krupi na Vrbasu 

51.	 Pojedi ćevape u drugom gradu
52.	 Otkrij tajne utvrde za ljubav i rat u Banja Luci
53.	 Spusti se niz Vrbas dajakom 
54.	 Upoznaj hisoriju i prirodu Nacionalnog parka Kozara
55.	 Iskusi čari seoskog života u nekom od bh. etno sela
56.	 Prošetaj jedinim kejom u BiH u Novom Gradu
57.	 Otkrij priče stoljetnih bitaka Velike Kladuše
58.	 Doživi bajku u srednjovjekovnom zamku Ostrožac
59.	 Slušaj gromoglasni huk Štrbačkog buka 
60.	 Provedi noć u prirodi 
61.	 Posjeti mjesto gdje Unac ljubi Unu - Martin Brod
62.	 Posjeti oazu malih ada na Uni - Bosanka Krupa
63.	 Prošetaj Blihinom cvjetnom stazom
64.	 Druži se sa vilama kod Bibijaškog oka u Sankom Mostu
65.	 Prođi dolinom vrtača u Bosankom Petrovcu
66.	 Posjeti Lukomir, najviše selo u BiH
67.	 Posjeti - Titov Bunker
68.	 Predahni uz Boračko jezero
69.	 Osjeti adrenalin kanyoninga 
70.	 Divi se raskoši Ramskog jezera
71.	 Pređi preko Galećke ćuprije kod Tomislavgrada
72.	 Posjeti Duman u Livnu
73.	 Druži se sa divljim konjima s Kruga
74.	 Napravi piknik u prirodi
75.	 Spasi ranjenike na Neretvi - Muzej Jablanica
76.	 Prođi kroz kameni prsten na Čvrsnici
77.	 Svjedoči pojavi najvećeg vodopada u regiji - Veliki Movran
78.	 Posjeti čudesne kanjonske pećine Mostarske Bijele
79.	 Pođi na putovanje vozom kroz slikovite krajolike 
80.	 Prošetaj staklenom šetnicom iznad Mostara
81.	 Popij kafu sa pogledom na Stari most
82.	 Zaviri u Bišćevića ćošak
83.	 Napij se vode ispod Blagajske tekije
84.	 Pređi preko Ovčijeg broda kod Nevesinja
85.	 Posjeti mjesto gdje se grle Buna i Neretva - Bunski kanali
86.	 Probaj sok od ruže, zove, smreke, nara ili drenjaka
87.	 Posjeti kameni grad u dolini Neretve - Počitelj
88.	 Uživaj u spektaklu prirode vodopada Kravice
89.	 Vini se u sedlo (jahanje)
90.	 Pronađi izvor rijeke sa 9 imena 
91.	 Vidi Bosnu i Hercegovinu iz zraka (baloni, žirokopter,, paraglajding…)
92.	 Isprobaj kanu safari na Trebižatu
93.	 Plovi kroz bh. močvaru (Hutovo blato)
94.	 Probaj smokvaru u Hercegovini
95.	 Dotakni svjedoke bh. historije – stećke
96.	 Posjeti podzemni dragulj Hercegovine
97.	 Popij kafu ispod stogodišnjih platana u Trebinju
98.	 Pronađi dolape na Trebišnjici
99.	 Ljetuj na našem moru
100.	 Posadi drvo, oplemeni zrak

Koliko od 100 ste ih ispunili?

MANJE OD 

30 

Ne znate šta propuštate, ali ne 
brinite. Nemojte stati. Još ima 
vremena da povećate brojku. 

Svako novo otkriće bit će razlog 
više da se zaljubite u ovo naše 

čudo od zemlje i poželite je 
otkrivati sve više i više.  

PREKO

50 

Niste loši, ali prava avantura 
tek počinje. Divni vas predjeli 

čekaju da ih istražite. I baš 
su tu, iza ugla. Vjerujte nam. 
Nastavite svoje putovanje i 

otkrijte ono čime se Bosna i 
Hercegovina ponosi!

PREKO

70 

Bravo! Bravo! Nema sumnje 
da ste otkrili mnoge čari 
naše domovine. Držimo 

fige da dosegnete magičnu 
brojku od 100 ispunjenih 

izazova! Rastete sa svakim 
novim iskustvom, svakom 

novom viđenom atrakcijom.

100 

Wow! Putnici poput vas 
oduševljavaju nas. Nemojte 

prestati sa putovanjima i 
istraživanjima. Naša zemlja 
ima mnogo više od stotinu 
čarobnih mjesta vrijednih 
vašeg vremena, pažnje i 

odličnih fotografija.

